
1. OBXECTO 

Con data 05/11/2021 foi emitido informe de Portos de Galicia sobre o Plan Xeral de Ordenación 

Municipal de O Grove (en adiante PXOM O Grove). 

 

O devandito informe é desfavorable baseándose fundamentalmente nas seguintes cuestións: 

• ...en ausencia da documentación oficial que motiva a clasificacións de ditos bens, e que foi 

requirida nos dous informes anteriores desta entidade ao documento, cómpre solicitar 

novamente ao Concello que o plan xeral de ordenación municipal do concello de O Grove 

elimine todos os elementos e zonas de protección do patrimonio definidos no catálogo do 

plano nos ámbitos dos sistemas xerais portuarios do termo municipal. 

• Despois de analizada a documentación restante do plan xeral remitido, observamos que, 

efectivamente, foron realizadas as correccións froito das nosas consideracións. Non 

obstante, cómpre dicir que aínda que o porto de Pedras Negras non ten aínda aprobada a 

súa delimitación dos espazos e dos usos portuarios (DEUP), Portos de Galicia  tramitouna 

durante este ano 2021 e foille remitida para informe ao Concello do Grove o pasado 

16/04/2021. 

Nesa DEUP, a zona de servizo proposta é lixeiramente distinta á representada no exemplar 

dixital do plano coa súa zona de servizo actualizada que lle foi remitido ao Concello xunto 

co informe anterior de 02/04/2019 e como queira que a dita DEUP vai ser proposta para 

aprobar na próxima reunión do Consello Reitor de Portos de Galicia, consideramos 

conveniente cambiar a representación da zona de servizo do porto de Pedras Negras que 

foi incluída na aprobación provisional do PXOM co obxecto de que coincida en ambos 

documentos (PXOM e DEUP) cando estes se aproben  

Ao fin de dar cumprimento e subsanar as cuestións que motivan o informe desfavorable 

procedeuse a corrixir o documento do PXOM do Grove. 

2. INFORME 

ELIMINACIÓN ELEMENTOS E CONTORNOS DE PROTECCIÓN DO PATRIMONIO 

DEFINIDOS NO CATÁLOGO NOS ÁMBITOS DOS SISTEMAS XERAIS PORTUARIOS 

Os elementos afectados pola solicitude son os seguintes: 

 

ELEMENTO 
Situación en Plano 

Serie NU 
SISTEMA XERAL 
PORTUARIO 

Denominación 

ET/13 NU-09 API-1. Porto de Meloxo Embarcadoiro das salgas de 
Porto Meloxo 

ET/20 NU-10 API-1. Porto de Meloxo 
Cruceiro Porto de Meloxo 

ET/22 NU-07 API-2. Porto de O Grove 
“Varadoiro“ do Porto de O Grove. 

ET/25 NU-07 API-2. Porto de O Grove 
Piorno do Corgo 

 
A documentación oficial que motiva a clasificacións de ditos bens, e que foi requirida nos dous 

informes anteriores desta entidade ao documento é o “Documento de Aprobación Inicial do 

PXOM de O Grove” aprobado polo Pleno con data 18 de setembro de 2014 e publicado no 

Boletín Oficial da Provincia de Pontevedra (BOPP) con data 14/10/2014 e no Diario Oficial de 

Galicia (DOG), número 197 de data 15/10/2014. 

Segundo se sinala no apartado 1 do Artigo 35. Protección do patrimonio cultural no planeamento 

urbanístico da Lei 5/2016 de patrimonio cultural de Galicia (LPCG), 

1.  Os instrumentos de planeamento urbanístico incluirán necesariamente no seu catálogo 

todos os bens inmobles do patrimonio cultural, tanto os inscritos no Rexistro de Bens de 

Interese Cultural de Galicia como no Catálogo do Patrimonio Cultural de Galicia situados no 

ámbito territorial que desenvolvan, no momento da aprobación inicial da figura de 

planeamento, como aqueles que indique motivadamente a consellaría competente en 

materia de patrimonio cultural ou a entidade local correspondente, estean ou non 

incorporados no censo. 

Polo tanto non procede a eliminación nos ámbitos dos sistemas xerais portuarios afectados 

(portos de O Grove e Meloxo) nin os devanditos elementos como os seus contornos de 

protección, por canto forman parte do catalogo ao estar incluídos no documento de AI do PXOM 

2014. 

 
REDELIMITACIÓN ZONA DE SERVIZO DO DEUP DO PORTO DE PEDRAS NEGRAS 

 

A zona de servizo do porto de Pedras Negras estaba representada na documentación do PXOM 

segundo a documentación remitida por Portos de Galicia no seu informe de 02/04/2019 

 

 

Detalle plano 6022_PXOM_202008_AP_PORD_02CL5_CLASIFICACIÓN DO SOLO_CS5 

No Plan Básico Autonómico figura a seguinte delimitación: 

 

 

Detalle plano 2018_PBA_AD_0184A-0703 

No informe de Portos de Galicia de data 05/11/2021 se considera convinte cambiar a 

representación da zona de servizo do porto de Pedras Negras segundo a proposta que se atopa 

actualmente “en tramitación”, e figura no documento “Delimitación de los espacios y los usos 

portuarios del puerto de Pedras Negras. Diciembre de 2020” descargado do enlace 

https://portosdegalicia.gal/gl/delimitacion-espazos e a sinalada 

 

 

Plano “Delimitación de los espacios y los usos portuarios del puerto de Pedras Negras. Diciembre 2020” 

(enmarcado en violeta está a zona que Portos de Galicia considera conveniente incorporar) 

Advírtese que a ampliación proposta por Portos non se pode incluír dentro do ámbito de Sistemas 

Xerais Portuario (SX-P) por canto é una zona que está fora do Dominio Público Marítimo 

https://portosdegalicia.gal/gl/delimitacion-espazos

Terrestre. Daquela, co fin de facer congruente a ordenación proposta no PXOM coas previsións 

da DEUP par o porto de Pedras Negras, procedeuse a incluír estes terreos dentro do ámbito de 

Sistemas Xerais de Viario (SX-V) así como o actual viario que comunica o porto coa rede viaria 

xeral. 

 

Plano incluíndo a os viarios estruturantes de acceso ao porto de Pedras Negras fora do DPMT como 
Sistema Xeral Viario 

3. OUTRAS CONSIDERACIÓNS 

Como consecuencia diso, procedeuse a re enumeración dos elementos catalogados e todos 

aqueles documentos do PXOM afectados pola re enumeración (fichas e planos do catálogo, 

planos de ordenación, etc.). 

Ase mesmo, emítese novamente o documento do PXOM reformado e refundido completo para 

unha mellor comprensión e estudio. 

E para que así conste e aos efectos oportunos, redáctase o presente Informe. 
 
 
En Vigo, a 05 de decembro de 2022 
 
Polo equipo redactor 
 
 
 
Asdo.  José A. Comesaña García,  

Arquitecto 

